
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৭২
কুরু পাণ্ডব
[১০


 হে বাসুদেব! দেখ উগ্রপরাক্রম পিতামহ মাতঙ্গের নলবনদলনের ন্যায় আমার সেন্যগণকে বিমর্দ্দিত করিতেছেন; আমাদের এমন সামর্থ্য নাই যে তাঁহাকে নিবারণ করি। এক্ষণে আমি বুদ্ধির দুর্ব্বলতা বশত ভীষ্মের প্রতাপে শােকসাগরে নিমগ্ন হইতেছি, উদ্ধারের কোন উপায় দেখিতেছি না। অতএব যুদ্ধে আমার আর স্পৃহা নাই। আমি যদি তোমাদের অনুগ্রহের যােগ্য হই, তবে এ সম্বন্ধে হিতকর উপদেশ প্রদান কর।

 কৃষ্ণ যুধিষ্ঠিরের কাতরতা দেখিয়া তাঁহাকে সান্ত্বনা দিয়ায় কহিলেন―

 হে ধর্ম্মরাজ! তােমার ভ্রাতা দুর্জ্জয় ভীমার্জ্জুন এবং তেজস্বী নকুল সহদেব থাকিতে বিষাদ করিও না। অথবা যদি অর্জ্জুন নিতান্ত যুদ্ধ ইচ্ছা না করেন, তবে আমাকে আদেশ কর, আমি অস্ত্রধারণপূর্ব্বক কুরুপ্রবীর ভীষ্মের সহিত যুদ্ধ করি। তোমাদের শত্রুই আমার শত্রু, তোমাদের বিপদই আমার বিপদ। অর্জ্জুন আমার প্রিয়তম সখা, তাঁহার কার্য্যে আমি অনায়াসে প্রাণদান করিতে পারি। অর্জ্জুন সকলের সমক্ষে ভীষ্ম বধের প্রতিজ্ঞা করিয়াছেন; এক্ষণে যদি তাহা রক্ষা করিবার প্রবৃত্তি না হয়, তবে আমি তাঁহার সে প্রতিজ্ঞা ভার বহন করিব।

 যুধিষ্ঠির এই বাক্যে প্রীত হইয়া কহিলেন―

 হে মহাবাহো! তুমি যখন আমার পক্ষে অবস্থান করিতেছ, তখন আমার সমস্ত অভিলাষ পূর্ণ হইবে সন্দেহ

		 এই পাতা শেষ সম্পাদিত হয়েছে ১৭:১৯টার সময়, ১৮ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

